
Sitastuti by Nirriti

ನಿರೃತಿಕೃತಾ ಸೀತಾಸ್ತುತಿಃ

ನಿರೃತಿರುವಾಚ .

ಅಭೂದಧರ್ಮಪ್ರಸರಃ ಪುರಾ ಯತ್ ಪಾಪಾತ್ಮಿಕಾ ಸೃಷ್ಟಿರಭೂತ್ತರಾಮಮ,

ತತೋಽಪಿ ಸಂರಕ್ಷಿತ ಆತ್ಮನೋ ಜನಸ್ತಸ್ಮೈ ನಮಸ್ತೇಽಖಿಲಧರ್ಮಮೂರ್ತಯೇ ..

1..

ಕಲಿಃ ಕಲಂಕೀ ಕಠಿನಃ ಕಲಾಹರಃ ಸರ್ವಾತ್ಮನಾ ಪಾಪರುಚಿರ್ಜನುಷ್ಮತಾಂ .

ಯನ್ನಾಮನೋದೇನ ವಿಲುಪ್ತವೈಭವಸ್ತಸ್ಮೇ ಪ್ರಮೋದಾವನಿಸುಶ್ರಿಯೇ ನಮಃ .. 2..
ಭಾವಾಶ್ಚಯೇ ಕಾಮಮದಾದಯೋಽನಿಶಂ ಮಹೋರ್ಜಿತಾಶ್ಚೈವ ಮಹಾಬಲಾ
ನೃಷು .

ತ್ವಕೀರ್ತತಸ್ತೇ ವಿಫಲಾತ್ಮತಾಮಗುಸ್ತಸ್ಮೈ ಸಮಸ್ತೋದ್ಧರಣಾತ್ಮನೇ ನಮಃ .. 3..
ನಮೋ ನಮಸ್ತೇ ಜನಕೇಂದ್ರನಂದಿನೀ ಪ್ರಮೋದಕುಂದಾವನಕುಂಜವಾಸಿನಿ .

ನಮೋ ನಮಸ್ತೇ ರಸಿಕೇಂದ್ರಸಂಗತೇ ಸ್ಫುರನ್ಮಹಾಭೋಗಸಮೂಹಭೋಗಿನಿ .. 4..

ಶೃಂಗಾರಮೂರ್ತೇಃ ಸ್ಮರ ಆಧಿದೈವಕಃ ಶ್ರೀರಾಮಚಂದ್ರಸ್ಯ ಮನೋವಿಮೋಹನಃ .
ತದಂಶಮಾತ್ರಾ ಸ್ಫುಟಮುದ್ಗತೋ ಭವೇ ಚಕ್ರೇ ಮುನೀನಾಂ ಮಹತಾಂ
ವಿಮೋಹನಂ .. 5..

ಏವಂತ್ವದೀಯಾಖಿಲಲೀಲಾರಸಾರ್ಥಂಸಂಪುಷ್ಟರೂಪಾಃ ಕ್ರೋಧಮೋಹಾದಿಭಾವಾಃ
.

ತೇಷಾಮಂಶಾ ವಿಷಯಾನಂದಯೋಗಾಜ್ಜನಂ ನಿಬಧ್ನಂತಿನಿಜೇನ ಕರ್ಮಣಾ .. 6..

ಪಂಚೇಂದ್ರಿಯಾಣಾಂ ಖಲು ಯಾಶ್ಚವೃತ್ತಯಸ್ತ್ವದ್ಭಕ್ತಿಭಾಜಾಮಕೂಲತಾಂ ದಧುಃ .
ತಾ ಏವ ಲಗ್ನಾ ವಿಷಯೇಷು ಭೂಯಸಿಶ್ವಭ್ರೇ ಲೋಕಂ ಪಾತಯಿತ್ವಾ ಪ್ರವೃದ್ಧಾಃ ..
7..

ತ್ವಂ ಶೈಶವೇ ಜಾನಕೀತಿ ಪ್ರಗೀತಾ ಸೀತೇತಿ ಚಾದ್ಯೈಃ ಕವಿಭಿಃ ಸುಧೀಭಿಃ .
ತಾರುಣ್ಯಮಭ್ಯೇತ್ಯ ಚಮೋದಿನೀತಿ ಪ್ರಮೋದಾರಣ್ಯೇ ಸಹಜಾನಂದಿನೀತಿ .. 8..

ಏಕೈಕಂ ತೇ ನಾಮ ಸರ್ವೇಷು ವೇದೇಷ್ವಾಖ್ಯಾತಂ ಚೇದೇಷ ಲೋಕೋ ಗೃಣಾತಿ .

ತಸ್ಯಾನುಭಾವಾದ್ಯಾತಿ ಭಾವಂ ಪರಂ ತೇ ಪ್ರೇಮಾಖ್ಯಂಯಃ ಕೋಟಿಜನ್ಮಾತಿಪೂತಃ
.. 9..

ಯಜ್ಞೈರ್ದಾನೈಸ್ತಪಸಾಚಾತಿಮಾತ್ರೈರ್ವೃತಃ ಸುಪುಣ್ಯಾತಿಶಯೇನ ಕಶ್ಚಿತ್ .

ತ್ವತ್ಪಾದಾಬ್ಜಂ ಭಜತೇ ದೇವಿ ಸೀತೇ ತಸ್ಯ ಕ್ಷಣಾತ್ಸುಲಭೋ ರಾಮಚಂದ್ರಃ .. 10..
ಶೇಷೋ ರವಿರ್ವಾಯು ಪುತ್ರೋಽಥ ರುದ್ರಃ ಸಾಕ್ಷಾತ್ಸ್ವಯಂಭೂರ್ಭಗವಾನ್
ವಿರಂಚಿಃ .
ಇಂದ್ರಶ್ಚಂದ್ರಃ ಸನಕಾದ್ಯಾಶ್ಚ ಸರ್ವೇ ಜಾನಂತಿ ತ್ವಾಮ್ಮೀಶಿ ಭಜಂತಿ ಭಕ್ತ್ಯಾ .. 11..
ಜ್ಞಾನಾತ್ಮಕೋ ಭಗವಾನ್ ಶ್ರೀಹಯಾಸ್ಯಸ್ತ್ವದ್ಭಕ್ತಿಮಾತ್ರಾದುತ್ಯುಲಕಃ ಸದೈವ .

ಗೃಣಾತಿ ತ್ವಾಂ ಕುಂಭಜಾಪ ಪ್ರಸಾದಾದ್ಯತ್ಕುಭಜಸ್ತ್ವಾಂ ಭಜತೇ ನಿತ್ಯಮೇವ .. 12..

ಸ್ವಾಯಂಭುವೋಮನುರಾಖ್ಯಾತಧರ್ಮಃ ಸರ್ವಂ ತೇಚಾಬ್ರೂತ ರಾದ್ಧಾಂತಮೇಕಂ
.

ತ್ವದ್ಭಕ್ತ್ಯಾಖ್ಯಯೇನರಾಮಃ ಪ್ರಸನ್ನೋ ನಿತ್ಯಾನಂದಂ ಸ್ವಪದಂ ಸಂದದಾತಿ .. 13..

ನಾನ್ಯಃ ಪಂಥಾ ವಿದ್ಯತೇ ಸ್ವಾತ್ಮಲಬ್ಧ್ಯೈ ನಾನ್ಯೋ ಭಾವೋ ವಿದ್ಯತೇ ಚಾಪಿ ಲೋಕೇ
.

ನಾನ್ಯಃ ಜಾನಂ ವಿದ್ಯತೇ ಸರ್ವವೇದೇಷ್ವೇಕಂ ಸೀತಾನಾಮಮಾತ್ರಂ ವಿಹಾಯ .. 14..

ಜ್ಞಾನಂ ಸೀತಾನಾಮತುಲ್ಯಂ ನ ಕಿಂಚಿಚ್ಛಾಸ್ತ್ರಂ ಸೀತಾನಾಮತುಲ್ಯಂ ನ ಕಿಂಚಿತ್ .

ಕೃತ್ಯಂ ಸೀತಾನಾಮತುಲ್ಯಂ ನ ಕಿಂಚಿದ್ವೇಘಂ ಸೀತಾನಾಮತುಲ್ಯಂ ನ ಕಿಂಚಿತ್ .. 15..

ಏಕಂ ಶಾಸ್ತ್ರಂ ಗೀಯತೇಯತ್ರ ಸೀತಾ ಏಕಾ ಲೋಕೇ ದೇವತಾ ಚಾಪಿ ಸೀತಾ .

ಏಕೋಮಂತ್ರಶ್ಚಾಪಿ ಸೀತೇತಿ ನಾಮ ಕರ್ಮಾಪ್ಯೇಕಂ ಪೂಜ್ಯತೇಯತ್ರ ಸೀತಾ .. 16..

ಸರ್ವೇ ದೇವಾ ಯತ್ಪರಾಃ ಸಂಬಭೂವುಃ ಸರ್ವೇ ಯಜ್ಞಾಯತ್ಪರಾಃ ಸಂಬಭೂವುಃ
.

ಸರ್ವೇಮಾರ್ಗಾಯತ್ಪರಾಃ ಸಂಬಭೂವುಃ ಸಾ ತ್ವಂ ಸೀತಾನಾಮಲೋಕೇ ಪ್ರಸಿದ್ಧಾ
.. 17..

ಸೀತಾ ನಿತ್ಯಾ ಜಾನಕೀಮೋದಿನೀತಿ ಪ್ರೇಮಾ ಕ್ಷೇಮಾ ಸಹಜಾನಂದಿನೀತಿ .

ಧ್ಯಾಯಂಛೃಣ್ವನ್ಸಗಿರನ್ಕೀರ್ತಯಂಶ್ಚ ಜಂತುರ್ನಿತ್ಯಂಮುಚ್ಯತೇ ಸರ್ವಬಂಧಾತ್
.. 18..

ಪಾಹಿ ತ್ರಾಹಿ ತ್ರಿಭುವನಮಿದಂ ಸ್ವಾಶ್ರಯಂ ನಿತ್ಯಸಿದ್ಧೇ
ಪಾಹಿ ತ್ರಾಹಿ ತ್ರಿಭುವನಜನಾನ್ ಸ್ವಾಶ್ರಯಾನ್ ದೇವಿ ಸೀತೇ .

ಪಾಹಿ ತ್ರಾಹಿ ಸ್ವರಮಣಕರಂ ರಾಮಚಂದ್ರಸ್ಥ ಲೋಕಂ
ಭೂಯೋ ಭೂಯೋ ಜಗತಿ ಭವತೀ ಭ್ರಾಜತಾಂ ನಿತ್ಯಮೇವ .. 19..

ಜಗತ್ಸ್ವಾಮಿನೀ ಭಾಮಿನೀ ಕಾಮಿನೀ ತ್ವಂ ಜಗತ್ತೋಷಿಣೀ ಪೋಷಿಣೀ ರಾಮಯೋ
ವಾ .

ಜಗದ್ವಂದಿತಾ ನಂದಿತಾ ನಂದಿನೀತ್ವಂ ಚಿರಂ ದೇವಿ ದೀಪ್ಯತ್ಸ್ವಭಕ್ತಾನವಂತೀ .. 20..

ಅಯೇರಾಮಚಂದ್ರಪ್ರಿಯೇಪೂರ್ಣರೂಪೇಪರಾಚೇಂದಿರಾ ತ್ವತ್ಕಟಾಕ್ಷೋಪ್ಥರೂಪಾ
.

ಪರಾ ಭಾರತೀ ಭ್ರಾಜಮಾನಾಭವೇ ತ್ವಂ ಪ್ರಿಯಾ ರಾಮಚಂದ್ರಸ್ಯ ನಿತ್ಯಂ ರಮಸ್ವ ..
21..

ಸ್ವಾರಾಜ್ಯಸಾಮ್ರಾಜ್ಯರಾಜ್ಯಾಧಿದೇವೀ ಸ್ವಾನಂದಸಂಪತ್ಸಮೂಹಾಧಿರಾಜ್ಞೀ .

ಪ್ರೇಮಾನುಭಾವಪ್ರಭಾವಪ್ರಸನ್ನಾಕ್ರಾಡಸ್ವ ನಿತ್ಯಂ ಜನಾನಾಂ ಮನಸ್ಸು .. 22..
ಚಿದಾನಂದಾಕಾರಂ ತವ ವಪುರಶೇಷಾಗಮಗಣೈಃ
ಸ್ತುತಂ ವಂದ್ಯಂ ಬ್ರಹ್ಮಾದಿಭಿರತುಲಭಕ್ತಿಪ್ರವತಾಂ .

ಪ್ರಯಾತೈಃ ಸಂಸೇವ್ಯಂ ಗುಣರಹಿತಯಾ ಪ್ರೇಮಕಲಯಾ
ಚಿರಂ ಚಿತ್ತೇ ಮಾತಃ ಸ್ವಯಮುಪರಮೇದ್ಯೇನ ಚ ಭವಃ .. 23..
ತ್ವದೀಯಂ ಲಾವಣ್ಯಂ ನಿಖಿಲನಿಗಮೈರಾದಿಕವಿಭಿಃ
ಪ್ರಗೀತಂ ಯಲ್ಲೇಶೋಽಭ್ಯುದಯತಿಶಶಾಂಕಪ್ರಭೃತಿಷು .

ಶ್ರಿಯಾ ಜುಷ್ಟೇಷೂಚ್ಚೈಃ ಪ್ರಕೃತಿಷು ಜಗದ್ವಸ್ತುಷು ಯತೋ
ಜನಾನಾಂ ದೃಙ್ಮೋಹೋ ಭವತಿ ಭವತೋ ವಿಸ್ಮೃತಿರಪಿ .. 24..

ಅಹೋ ಭಾಗ್ಯಂ ನರೇಂದ್ರಸ್ಯ ಜನಕಸ್ಯ ಯದಾಲಯೇ .

ಪ್ರಮೋದವನತೋಽಭ್ಯೇತ್ಯ ಪರಾ ಲಕ್ಷ್ಮೀರ್ವಿರಾಜತೇ .. 25..

ಕಿಂ ಭಾಗ್ಯಂ ಮಿಥಿಲಾಪುರೀಗೃಹಜುಷಾಂ ಭಾವೋದ್ಧುರಾಣಾಂ
ನೃಣಾಂ ಯೇಷಾಂ ದೃಷ್ಟಿಪಥಂ ಪ್ರಯಾತಿ ಸುಷಮಾ ಲೋಕೋತ್ತರಂ ತಾವಕೀ .

ಬ್ರಹ್ಮಾದ್ಯರಪಿ ವಾ ಸ್ಮೃತಾ ಕ್ಷಣಮಪಿ ಸ್ವಾರಾಜ್ಯಲಕ್ಷ್ಮೀಮದಂ
ದೂರೀಕೃತ್ಯ ತನೌ ತನೋತಿ ಪುಲಕಾನ್ ಪ್ರೇಮಾಂಕುರಂ ಚೇತಸಿ .. 26..

ಅದ್ಯಾಪಿ ತ್ವಂ ಪ್ರಮುದವಿಪಿನೇ ಕ್ರೀಡಸಿ ಸ್ವೈರ್ವಿಲಾಸೈ
ಸ್ತೇನೈವಾವಿರ್ಭವಸಿ ವಪುಷಾ ದೃಶ್ಯಸೇಽತ್ರಾಪಿ ಚೈವಂ .

ಕುಂದಾರಣ್ಯೇ ಕಲಯಸಿತರಾಂ ಚೈವ ಲೀಲಾಂ ವಿಶಾಲಾಂ
ತೇನೈವಾಸಿ ಶ್ರುತಿಷು ಗದಿತಾ ವ್ಯಾಪಿಕಾ ಬ್ರಹ್ಮರೂಪಾ .. 27..

ಅಹೋಈದೃಶೀ ಶ್ರೀರಿಹಾಭೂನ್ನಪೂರ್ವಂ ಸ್ಫುಟಂಯಾಜನಿವ್ಯಕ್ತಮೇವಾವತಾರೇ
.

ಪುರೇ ಚಾಪಿ ದೇಶೇ ವನೇ ವೀಥಿಕಾಸು ಪ್ರಭಾತೇ ಯಥಾ ಸೂರ್ಯರೋಚಿಃ
ಪ್ರಸಂಗಾತ್ .. 28..

ತಮೋ ವಿನಷ್ಟಂ ಸಕಲಭವೇಽಸ್ಮಿನ್ ಪ್ರಫುಲ್ಲತಾಂ ಮಾನಸಪಂಕಜಾನಿ .

ಸಾತಾಮಗುಃ ಸಂಪ್ರತಿ ತದ್ದ್ರುಹಾಂ ಚ ಶಿರೋಽವತಂಸಾನ್ಯಪತನ್ ಪೃಥಿವ್ಯಾಂ .. 29..

ಆಬ್ರಹ್ಮಲೋಕಂ ಜಗದೇತದದ್ಧಾ ಪ್ರಸನ್ನತಾಂ ಯನ್ನಿತರಾಂ ಜಗಾಮ .

ತೇನೈವ ಭಾವಾನಿ ಸುಮಂಗಲಾನಿ ಮಹಾನುಭಾವೈರ್ವಿದಿತಾನಿ ಲೋಕೇ .. 30..

ಜಯ ಜಯ ಜಾಹ್ನವೀವಿಮಲಕೀರ್ತಿಕದಂಬರೀ

ಜಯ ಜಯ ಸಜ್ಜನಾವಲಿಮನೋಜ್ಞಶುಭಾಚರಿತಾ .

ಜಯ ಜಯಭಾವನಾಮಯಸುಮಂಗಲಾದಿವ್ಯತನೋ
ಜಯ ಜಯ ಜಾನಕೀತ್ವಮಮಿತಾದ್ಭುತಮಾಂಗಲಿಕೇ .. 31..

ಪಾಹಿ ಪಾಹಿ ಜಗತ್ಸರ್ವಂ ರಮಯ ಸ್ವಾಮಿಕಂ ನಿಜಂ .

ಶ್ರೀರಾಮಂ ಚಿದ್ಘನಾನಂದಂ ಲೀಲಾ ವಿಸ್ತಾರಯಾಮುನಾ .. 32..

ಯಥಾ ಪೂರ್ವಂ ರಮಯಸಿ ಪ್ರಮೋದವಿಪಿನಾಂತರೇ .

ತಥಾಧುನಾಪಿ ರಮಯ ರಾಮಚಂದ್ರಂ ರಮಾಪತಿಂ .. 33..

ಪ್ರಮೋದವಿಪಿನೇ ಯಸ್ತೇ ಲೀಲಾಪರಿಕರೋಽಖಿಲಃ .
ಅಧುನಾಪಿ ಸ ಏವಾತ್ರ ಜಾಯತಾಂ ಮನಸೋ ಮುದೇ .. 34..

ಏವಂ ಸ್ತುತ್ವಾ ನಿರೃತಿರ್ದೇವತಾತ್ಮಾ ತಸ್ಯಾ ಅಗ್ರೇನ್ಯಪತದಂಡವತ್ಸಃ .

